
ಯೋಗೀಯೋಗೋ ಮಹಾದೇವಃ ಸಿದ್ಧಃ ಸರ್ವಾದಿರಚ್ಯುತಃ .. 49..
ವಸುರ್ವಸುಮನಾಃ ಸತ್ಯಃ ಸರ್ವಪಾಪಹರೋ ಹರಃ .
ಅಮೃತಃ ಶಾಶ್ವತಃ ಶಾಂತೋ ಬಾಣಹಸ್ತಃ ಪ್ರತಾಪವಾನ್ .. 50..

ಕಮಂಡಲುಧರೋ ಧನ್ವೀ ವೇದಾಂಗೋ ವೇದವಿನ್ಮುನಿಃ .
ಭ್ರಾಜಿಷ್ಣುರ್ಭೋಜನಂ ಭೋಕ್ತಾ ಲೋಕನೇತಾ ದುರಾಧರಃ .. 51..
ಅತೀಂದ್ರಿಯೋ ಮಹಾಮಾಯಃ ಸರ್ವಾವಾಸಶ್ಚತುಷ್ಪಥಃ .
ಕಾಲಯೋಗೀ ಮಹಾನಾದೋ ಮಹೋತ್ಸಾಹೋ ಮಹಾಚಲಃ .. 52..
ಮಹಾಬುದ್ಧಿರ್ಮಹಾವೀರ್ಯೋ ಭೂತಚಾರೀ ಪುರಂದರಃ .
ನಿಶಾಚರಃ ಪ್ರೇತಚಾರೀ ಮಹಾಶಕ್ತಿರ್ಮಹಾದ್ಯುತಿಃ .. 53..
ಅನಿರ್ದೇಶ್ಯವಪುಃ ಶ್ರೀಮಾನ್ಸರ್ವಾಕರ್ಷಕರೋ ಮತಃ .
ಬಹುಶ್ರುತೋ ಬಹುಮಾಯೋ ನಿಯತಾತ್ಮಾಽಭಯೋದ್ಭವಃ .. 54..
ಓಜಸ್ತೇಜೋದ್ಯುತಿಧರೋ ನರ್ತಕಃ ಸರ್ವನಾಯಕಃ .
ನಿತ್ಯಘಂಟಾಪ್ರಿಯೋ ನಿತ್ಯಪ್ರಕಾಶಾತ್ಮಾ ಪ್ರತಾಪನಃ .. 55..
ಋದ್ಧಃ ಸ್ಪಷ್ಟಾಕ್ಷರೋ ಮಂತ್ರಃ ಸಂಗ್ರಾಮಃ ಶಾರದಪ್ಲವಃ .
ಯುಗಾದಿಕೃದ್ಯುಗಾವರ್ತೋ ಗಂಭೀರೋ ವೃಷವಾಹನಃ .. 56..
ಇಷ್ಟೋ ವಿಶಿಷ್ಟಃ ಶಿಷ್ಟೇಷ್ಟಃ ಶರಭಃ ಸರಭೋ ಧನುಃ .
ಅಪಾಂ ನಿಧಿರಧಿಷ್ಠಾನಂ ವಿಜಯೋ ಜಯಕಾಲವಿತ್ .. 57..

ಪ್ರತಿಷ್ಠಿತಃ ಪ್ರಮಾಣಜ್ಞೋ ಹಿರಣ್ಯಕವಚೋ ಹರಿಃ .
ವಿಮೋಚನಂ ಸುರಗಣೋ ವಿದ್ಯೇಶೋ ವಿಬುಧಾಶ್ರಯಃ .. 58..
ಬಾಲರೂಪೋ ಬಲೋನ್ಮಾಯೀ ವಿಕರ್ತಾ ಗಹನೋ ಗುಹಃ . (ಬಲೋನ್ಮಾಥೀ?)

ಕರಣಂ ಕಾರಣಂ ಕರ್ತಾ ಸರ್ವಬಂಧಪ್ರಮೋಚನಃ .. 59.. (403)
ವ್ಯವಸಾಯೋ ವ್ಯವಸ್ಥಾನಃ ಸ್ಥಾನದೋ ಜನದಾದಿಜಃ .
ದುಂದುಭೋ ಲಲಿತೋ ವಿಶ್ವೋ ಭವಾತ್ಮಾಽಽತ್ಮನಿ ಸಂಸ್ಥಿತಃ .. 60..
ರಾಜರಾಜಪ್ರಿಯೋ ರಾಮೋ ರಾಜಚೂಡಾಮಣಿಃ ಪ್ರಭುಃ .
ವೀರೇಶ್ವರೋ ವೀರಭದ್ರೋ ವೀರಾಸನವಿಧಿರ್ವಿರಾಟ್ .. 61..

ವೀರಚೂಡಾಮಣೇರ್ಹರ್ತಾ ತೀವ್ರಾನಂದೋ ನದೀಧರಃ .
ಆತ್ಮಾಧಾರಸ್ತ್ರಿಶೂಲಾಂಕಃ ಶಿಪಿವಿಷ್ಟಃ ಶಿವಾಶ್ರಯಃ .. 62..
ಬಾಲಖಿಲ್ಯೋ ಮಹಾಚಾರಸ್ತಿಗ್ಮಾಂಶುರ್ವಾರಿಧಿಃ ಖಗಃ . (ವಾಲಖಿಲ್ಯೋ)
ಅಭಿರಾಮಃ ಸುಶರಣ್ಯಃ ಸುಬ್ರಹ್ಮಣ್ಯಃ ಸುಧಾಪತಿಃ .. 63..
ಮಧುಮಾನ್ಕೌಶಿಕೋ ಗೋಮಾನ್ವಿರಾಮಃ ಸರ್ವಸಾಧನಃ .
ಲಲಾಟಾಕ್ಷೋ ವಿಶ್ವದೇಹಃ ಸಾರಃ ಸಂಸಾರಚಕ್ರಭೃತ್ .. 64..

ಅಮೋಘದಂಡೋ ಮಧ್ಯಸ್ಥೋ ಹಿರಣ್ಯೋ ಬ್ರಹ್ಮವರ್ಚಸೀ .
ಪರಬ್ರಹ್ಮಪದೋ ಹಂಸಃ ಶಬರೋ ವ್ಯಾಘ್ರಕೋಽನಲಃ .. 65.. (ಶವರೋ)
ರುಚಿರ್ವರರುಚಿರ್ವಂದ್ಯೋ ವಾಚಸ್ಪತಿರಹರ್ಪತಿಃ .
ರವಿರ್ವಿರೋಚನಃ ಸ್ಕಂದಃ ಶಾಸ್ತಾ ವೈವಸ್ವತೋಽರ್ಜುನಃ .. 66..
ಮುಕ್ತಿರುನ್ನತಕೀರ್ತಿಶ್ಚ ಶಾಂತರಾಮಃ ಪುರಂಜಯಃ .
ಕೈಲಾಸಪತಿಃ ಕಾಮಾರಿಃ ಸವಿತಾ ರವಿಲೋಚನಃ .. 67..
ವಿದ್ವತ್ತಮೋ ವೀತಭಯೋ ವಿಶ್ವಕರ್ಮಾಽನಿವಾರಿತಃ .
ನಿತ್ಯೋ ನಿಯತಕಲ್ಯಾಣಃ ಪುಣ್ಯಶ್ರವಣಕೀರ್ತನಃ .. 68..
ದೂರಶ್ರವಾ ವಿಶ್ವಸಹೋ ಧ್ಯೇಯೋ ದುಃಸ್ವಪ್ನನಾಶನಃ .
ಉತ್ತಾರಕೋ ದುಷ್ಕೃತಿಹಾ ದುರ್ಧರ್ಷೋ ದುಃಸಹೋಽಭಯಃ .. 69..
ಅನಾದಿರ್ಭೂರ್ಭುವೋ ಲಕ್ಷ್ಮೀಃ ಕಿರೀಟೀ ತ್ರಿದಶಾಧಿಪಃ .
ವಿಶ್ವಗೋಪ್ತಾ ವಿಶ್ವಹರ್ತಾ ಸುವೀರೋ ರುಚಿರಾಂಗದೀ .. 70..
ಜನನೋ ಜನಜನ್ಮಾದಿಃ ಪ್ರೀತಿಮಾನ್ನೀತಿಮಾನಥ . (502)

ವಸಿಷ್ಠಃ ಕಶ್ಯಪೋ ಭಾನುರ್ಭೀಮೋ ಭೀಮಪರಾಕ್ರಮಃ .. 71..
ಪ್ರಣವಃ ಸತ್ಪಥಾಚಾರೋ ಮಹಾಕಾಯೋಮಹಾಧನುಃ .
ಜನ್ಮಾಧಿಪೋ ಮಹಾದೇವಃ ಸಕಲಾಗಮಪಾರಗಃ .. 72..
ತತ್ತ್ವಂ ತತ್ತ್ವವಿದೇಕಾತ್ಮಾ ವಿಭೂತಿರ್ಭೂತಿಭೂಷಣಃ .
ಋಷಿರ್ಬ್ರಾಹ್ಮಣವಿದ್ವಿಷ್ಣುರ್ಜನ್ಮಮೃತ್ಯುಜರಾತಿಗಃ .. 73..
ಯಜ್ಞೋಯಜ್ಞಪತಿರ್ಯಜ್ವಾ ಯಜ್ಞಾಂತೋಽಮೋಘವಿಕ್ರಮಃ .
ಮಹೇಂದ್ರೋ ದುರ್ಭರಃ ಸೇನೀ ಯಜ್ಞಾಂಗೋ ಯಜ್ಞವಾಹನಃ .. 74..
ಪಂಚಬ್ರಹ್ಮಸಮುತ್ಪತ್ತಿರ್ವಿಶ್ವತೋ ವಿಮಲೋದಯಃ .

ಆತ್ಮಯೋನಿರನಾದ್ಯಂತಃ ಷಟ್ತ್ರಿಂಶೋ ಲೋಕಭೃತ್ಕವಿಃ .. 75..
ಗಾಯತ್ರೀವಲ್ಲಭಃ ಪ್ರಾಂಶುರ್ವಿಶ್ವಾವಾಸಃ ಸದಾಶಿವಃ .
ಶಿಶುರ್ಗಿರಿರತಃ ಸಮ್ರಾಟ್ ಸುಷೇಣಃ ಸುರಶತ್ರುಹಾ .. 76..

ಅಮೇಯೋಽರಿಷ್ಟಮಥನೋ ಮುಕುಂದೋ ವಿಗತಜ್ವರಃ .
ಸ್ವಯಂಜ್ಯೋತಿರನುಜ್ಯೋತಿರಚಲಃ ಪರಮೇಶ್ವರಃ .. 77..
ಪಿಂಗಲಃ ಕಪಿಲಶ್ಮಶ್ರುಃ ಶಾಸ್ತ್ರನೇತ್ರಸ್ತ್ರಯೀತನುಃ .
ಜ್ಞಾನಸ್ಕಂಧೋ ಮಹಾಜ್ಞಾನೀ ವೀರೋತ್ಪತ್ತಿರುಪಪ್ಲವೀ .. 78..
ಭಗೋ ವಿವಸ್ವಾನಾದಿತ್ಯೋಯೋಗಾಚಾರೋ ದಿವಸ್ಪತಿಃ .
ಉದಾರಕೀರ್ತಿರುದ್ಯೋಗೀ ಸದ್ಯೋಗೀ ಸದಸನ್ಮಯಃ .. 79..
ನಕ್ಷತ್ರಮಾಲೀ ನಾಕೇಶಃ ಸ್ವಾಧಿಷ್ಠಾನಷಡಾಶ್ರಯಃ .
ಪವಿತ್ರಪಾದಃ ಪಾಪಾರಿರ್ಮಣಿಪೂರೋ ನಭೋಗತಿಃ .. 80..
ಹೃತ್ಪುಂಡರೀಕಮಾಸೀನಃ ಶುಕ್ರೇಶಾನೋ ವೃಷಾಕಪಿಃ .
ತುಷ್ಟೋ ಗೃಹಪತಿಃ ಕೃಷ್ಣಃ ಸಮರ್ಥೋಽನರ್ಥಶಾಸನಃ .. 81..
ಅಧರ್ಮಶತ್ರುರಕ್ಷಯ್ಯಃ ಪುರುಹೂತಃ ಪುರುಷ್ಟುತಃ .
ಬೃಹದ್ಭುಜೋ ಬ್ರಹ್ಮಗರ್ಭೋ ಧರ್ಮಧೇನುರ್ಧನಾಗಮಃ .. 82..
ಜಗದ್ಧಿತೈಷೀ ಸುಗತಃ ಕುಮಾರಃ ಕುಶಲಾಗಮಃ . (602)
ಹಿರಣ್ಯಗರ್ಭೋ ಜ್ಯೋತಿಷ್ಮಾನುಪೇಂದ್ರಸ್ತಿಮಿರಾಪಹಃ .. 83..
ಅರೋಗಸ್ತಪನಾಧ್ಯಕ್ಷೋ ವಿಶ್ವಾಮಿತ್ರೋ ದ್ವಿಜೇಶ್ವರಃ .
ಬ್ರಹ್ಮಜ್ಯೋತಿಃ ಸುಬುದ್ಧಾತ್ಮಾ ಬೃಹಜ್ಜ್ಯೋತಿರನುತ್ತಮಃ .. 84..
ಮಾತಾಮಹೋ ಮಾತರಿಶ್ವಾ ಮನಸ್ವೀ ನಾಗಹಾರಧೃಕ್ .

ಪುಲಸ್ತ್ಯಃ ಪುಲಹೋಽಗಸ್ತ್ಯೋ ಜಾತೂಕರ್ಣ್ಯಃ ಪರಾಶರಃ .. 85..
ನಿರಾವರಣವಿಜ್ಞಾನೋ ವಿರಂಚೋ ವಿಷ್ಟರಶ್ರವಾಃ .
ಆತ್ಮಭೂರನಿರುದ್ಧೋಽತ್ರಿರ್ಜ್ಞಾನಮೂರ್ತಿರ್ಮಹಾಯಶಾಃ .. 86..
ಲೋಕಚೂಡಾಮಣಿರ್ವೀರಶ್ಚಂದ್ರಃ ಸತ್ಯಪರಾಕ್ರಮಃ .
ವ್ಯಾಲಕಲ್ಪೋ ಮಹಾಕಲ್ಪಃ ಕಲ್ಪವೃಕ್ಷಃ ಕಲಾನಿಧಿಃ .. 87..
ಅಲಂಕರಿಷ್ಣುರಚಲೋ ರೋಚಿಷ್ಣುರ್ವಿಕ್ರಮೋತ್ತಮಃ .
ಆಶುಃ ಸಪ್ತಪತಿರ್ವೇಗೀ ಪ್ಲವನಃ ಶಿಖಿಸಾರಥಿಃ .. 88..
ಅಸಂತುಷ್ಟೋಽತಿಥಿಃ ಶುಕ್ತಃ ಪ್ರಮಾಥೀ ಪಾಪಶಾಸನಃ .
ವಸುಶ್ರವಾಃ ಕವ್ಯವಾಹಃ ಪ್ರತಪ್ತೋ ವಿಶ್ವಭೋಜನಃ .. 89..
ಜಯೋ ಜರಾರಿಶಮನೋ ಲೋಹಿತಾಶ್ವಸ್ತನೂನಪಾತ್ .

ಪೃಷದಶ್ವೋ ನಭೋಯೋನಿಃ ಸುಪ್ರತೀಕಸ್ತಮಿಸ್ರಹಾ .. 90..

ನಿದಾಘಸ್ತಪನೋ ಮೇಘಃ ಪಕ್ಷಃ ಪರಪುರಂಜಯಃ .

ಸುಖೀ ನೀಲಃ ಸುನಿಷ್ಪನ್ನಃ ಸುರಭಿಃ ಶಿಶಿರಾತ್ಮಕಃ .. 91..
ವಸಂತೋ ಮಾಧವೋ ಗ್ರೀಷ್ಮೋ ನಭಸ್ಯೋ ಬೀಜವಾಹನಃ .
ಮನೋ ಬುದ್ಧಿರಹಂಕಾರಃ ಕ್ಷೇತ್ರಜ್ಞಃ ಕ್ಷೇತ್ರಪಾಲಕಃ .. 92..
ಜಮದಗ್ನಿರ್ಜಲನಿಧಿರ್ವಿಪಾಕೋ ವಿಶ್ವಕಾರಕಃ .
ಅಧರೋಽನುತ್ತರೋ ಜ್ಞೇಯೋ ಜ್ಯೇಷ್ಠೋ ನಿಃಶ್ರೇಯಸಾಲಯಃ .. 93..
ಶೈಲೋ ನಾಮ ತರುರ್ದಾಹೋ ದಾನವಾರಿರರಿಂದಮಃ . (700)
ಚಾಮುಂಡೀ ಜನಕಶ್ಚಾರುರ್ನಿಃಶಲ್ಯೋ ಲೋಕಶಲ್ಯಹೃತ್ .. 94..

ಚತುರ್ವೇದಶ್ಚತುರ್ಭಾವಶ್ಚತುರಶ್ಚತ್ವರಪ್ರಿಯಃ .
ಆಮ್ನಾಯೋಽಥ ಸಮಾಮ್ನಾಯರಸ್ತೀರ್ಥದೇವಃ ಶಿವಾಲಯಃ .. 95..
ವಜ್ರರೂಪೋ ಮಹಾದೇವಃ ಸರ್ವರೂಪಶ್ಚರಾಚರಃ .
ನ್ಯಾಯನಿರ್ವಾಹಕೋ ನ್ಯಾಯೋ ನ್ಯಾಯಗಮ್ಯೋ ನಿರಂಜನಃ .. 96..
ಸಹಸ್ರಮೂರ್ಧಾ ದೇವೇಂದ್ರಃ ಸರ್ವಶಸ್ತ್ರಪ್ರಭಂಜನಃ .
ಮುಂಡೋ ವಿರೂಪೋ ವಿಕೃತೋ ದಂಡೀ ದಾಂತೋ ಗುಣೋತ್ತರಃ .. 97..
ಪಿಂಗಲಾಕ್ಷೋಽಥ ಹರ್ಯಶ್ವೋ ನೀಲಗ್ರೀವೋ ನಿರಾಮಯಃ .
ಸಹಸ್ರಬಾಹುಃ ಸರ್ವೇಶಃ ಶರಣ್ಯಃ ಸರ್ವಲೋಕಧೃಕ್ .. 98..

ಪದ್ಮಾಸನಃ ಪರಂ ಜ್ಯೋತಿಃ ಪರಾವರಃ ಪರಂ ಫಲಂ .

ಪದ್ಮಗರ್ಭೋ ಮಹಾಗರ್ಭೋ ವಿಶ್ವಗರ್ಭೋ ವಿಲಕ್ಷಣಃ .. 99..
ಯಜ್ಞಭುಗ್ವರದೋ ದೇವೋ ವರೇಶಶ್ಚ ಮಹಾಸ್ವನಃ .
ದೇವಾಸುರಗುರುರ್ದೇವಃ ಶಂಕರೋ ಲೋಕಸಂಭವಃ .. 100..
ಸರ್ವವೇದಮಯೋಽಚಿಂತ್ಯೋ ದೇವತಾಸತ್ಯಸಂಭವಃ .
ದೇವಾಧಿದೇವೋ ದೇವರ್ಷಿರ್ದೇವಾಸುರವರಪ್ರದಃ .. 101..
ದೇವಾಸುರೇಶ್ವರೋ ದಿವ್ಯೋ ದೇವಾಸುರಮಹೇಶ್ವರಃ .
ದೇವಾಸುರಾಣಾಂ ವರದೋ ದೇವಾಸುರನಮಸ್ಕೃತಃ .. 102..
ದೇವಾಸುರಮಹಾಮಾತ್ರೋ ದೇವಾಸುರಮಹಾಶ್ರಯಃ .
ಸರ್ವದೇವಮಯೋಽಚಿಂತ್ಯೋ ದೇವಾನಾಮಾತ್ಮಸಂಭವಃ .. 103..
ಈಡ್ಯೋಽನೀಶಃ ಸುರವ್ಯಾಪ್ತೋ ದೇವಸಿಂಹೋ ದಿವಾಕರಃ .
ವಿಬುಧಾಗ್ರವರಃ ಶ್ರೇಷ್ಠಃ ಸರ್ವದೇವೋತ್ತಮೋತ್ತಮಃ .. 104..
ಶಿವಧ್ಯಾನರತಃ ಶ್ರೀಮಾಞ್ಶಿಖೀ ಶ್ರೀಪರ್ವತಪ್ರಿಯಃ .
ವಜ್ರಹಸ್ತಃ ಪ್ರತಿಷ್ಟಂಭೀ ವಿಶ್ವಜ್ಞಾನೀ ನಿಶಾಕರಃ .. 105..
ಬ್ರಹ್ಮಚಾರೀ ಲೋಕಚಾರೀ ಧರ್ಮಚಾರೀ ಧನಾಧಿಪಃ .
ನಂದೀ ನಂದೀಶ್ವರೋ ನಗ್ನೋ ನಗ್ನವ್ರತಧರಃ ಶುಚಿಃ .. 106..
ಲಿಂಗಾಧ್ಯಕ್ಷಃ ಸುರಾಧ್ಯಕ್ಷೋ ಧರ್ಮಾಧ್ಯಕ್ಷೋ ಯುಗಾವಹಃ . (801)

shivasahasranAmastotrasaura.pdf 7



ಶ್ರೀಶಿವಸಹಸ್ರನಾಮಸ್ತೋತ್ರಂ ಶ್ರೀಸೌರಪುರಾಣಾಂತರ್ಗತಂ

ಸ್ವವಶಃ ಸ್ವರ್ಗತಃ ಸ್ವರ್ಗಃ ಸರ್ಗಃ ಸ್ವರಮಯಃ ಸ್ವನಃ .. 107..
ಬೀಜಾಧ್ಯಕ್ಷೋ ಬೀಜಕರ್ತಾ ಧರ್ಮಕೃದ್ಧರ್ಮವರ್ಧನಃ .
ದಂಭೋಽದಂಭೋ ಮಹಾದಂಭಃ ಸರ್ವಭೂತಮಹೇಶ್ವರಃ .. 108..
ಶ್ಮಶಾನನಿಲಯಸ್ತಿಷ್ಯಃ ಸೇತುರಪ್ರತಿಮಾಕೃತಿಃ . (ಸೇತುರಪತಿಮಾಕೃತಿಃ)
ಲೋಕೋತ್ತರಃ ಸ್ಫುಟಾಲೋಕಸ್ತ್ರ್ಯಂಬಕೋ ಭಕ್ತವತ್ಸಲಃ .. 109.. (ನಾಗಭೂಷಣಃ .)
ಅಂಧಕಾರಿರ್ಮಖದ್ವೇಷೀ ವಿಷ್ಣುಕಂಧರಪಾತನಃ . (ಮಯದ್ವೇಶೀ)
ವೀತದೋಷೋಽಕ್ಷಯಗುಣೋಽನ್ತಕಾರಿಃ ಪೂಷದಂತಭಿತ್ .. 110..

ಧೂರ್ಜಟಿಃ ಖಂಡಪರಶುಃ ಸಕಲೋ ನಿಷ್ಕಲೋಽನಘಃ .
ಆಕಾರಃ ಸಕಲಾಧಾರಃ ಪಾಂಡುರಾಗೋ ಮೃಗೋ ನಟಃ .. 111..
ಪೂರ್ಣಃ ಪೂರಯಿತಾ ಪುಣ್ಯಃ ಸುಕುಮಾರಃ ಸುಲೋಚನಃ .
ಸಾಮಗೇಯಃ ಪ್ರಿಯಃ ಕ್ರೂರಃ ಪೂಣ್ಯಕೀರ್ತಿರನಾಮಯಃ .. 112..
ಮನೋಜವಸ್ತೀರ್ಥಕರೋ ಜಟಿಲೋ ಜೀವಿತೇಶ್ವರಃ .
ಜೀವಿತಾಂತಕರೋಽನಂತೋ ವಸುರೇತಾ ವಸುಪ್ರದಃ .. 113..
ಸದ್ಗತಿಃ ಸತ್ಕೃತಿಃ ಶಾಂತಃ ಕಾಲಕಂಠಃ ಕಲಾಧರಃ .
ಮಾನೀ ಮಂತುರ್ಮಹಾಕಾಲಃ ಸದ್ಭೂತಿಃ ಸತ್ಪರಾಯಣಃ .. 114..
ಚಂದ್ರಸಂಜೀವನಃ ಶಾಸ್ತಾ ಲೋಕರೂಢೋ ಮಹಾಧಿಪಃ .
ಲೋಕಬಂಧುರ್ಲೋಕನಾಥಃ ಕೃತಜ್ಞಃ ಕೃತಭೂಷಣಃ .. 115..
ಅನಪಾಯೋಽಕ್ಷರಃ ಶಾಂತಃ ಸರ್ವಶಸ್ತ್ರಭೃತಾಂ ವರಃ .
ತೇಜೋಮಯೋ ದ್ಯುತಿಧರೋ ಲೋಕಮಾಯೋಽಗ್ರಣೀರಣುಃ .. 116..
ಸುವಿಸ್ಮಿತಃ ಪ್ರಸನ್ನಾತ್ಮಾ ದುರ್ಜಯೋ ದುರತಿಕ್ರಮಃ .
ಜ್ಯೋತಿರ್ಮಯೋ ನಿರಾಕಾರೋ ಜಗನ್ನಾಥೋ ಜಲೇಶ್ವರಃ .. 117..
ತುಂಬೀ ವೀಣಾ ಮಹಾಶೋಕೋ ವಿಶೋಕಃ ಶೋಕನಾಶನಃ .
ತ್ರಿಲೋಕೇಶಸ್ತ್ರಿಲೋಕಾತ್ಮಾ ಸಿದ್ಧಿಃ ಶುದ್ಧಿರಧೋಕ್ಷಜಃ .. 118..
ಅವ್ಯಕ್ತಲಕ್ಷಣೋ ವ್ಯಕ್ತೋ ವ್ಯಕ್ತಾವ್ಯಕ್ತೋ ವಿಶಾಂಪತಿಃ .
ವರಶೀಲೋ ವರಗುಣೋ ಗತೋ ಗವ್ಯಯನೋ ಮಯಃ .. 119..
ಬ್ರಹ್ಮಾ ವಿಷ್ಣುಃ ಪ್ರಜಾಪಾಲೋ ಹಂಸೋ ಹಂಸಗತಿರ್ಮತಃ .
ವೇಧಾ ವಿಧಾತಾ ಸ್ರಷ್ಟಾ ಚ ಕರ್ತಾ ಹರ್ತಾ ಚತುರ್ಮುಖಃ .. 120..
ಕೈಲಾಸಶಿಖರಾವಾಸೀ ಸರ್ವಾವಾಸೀ ಸದಾಗತಿಃ .
ಹಿರಣ್ಯಗರ್ಭೋ ಗಗನಃ ಪುರುಷಃ ಪೂರ್ವಜಃ ಪಿತಾ .. 121..

ಭೂತಾಲಯೋ ಭೂತಪತಿರ್ಭೂತಿದೋ ಭುವನೇಶ್ವರಃ .
ಸಂಯಮೋಯೋಗವಿದ್ಭ್ರಷ್ಟೋ ಬ್ರಹ್ಮಣ್ಯೋ ಬ್ರಾಹ್ಮಣಪ್ರಿಯಃ .. 122..
ದೇವಪ್ರಿಯೋ ದೇವನಾಥೋ ದೈವಜ್ಞೋ ದೇವಚಿಂತಕಃ .

ವಿಷಮಾಕ್ಷೋ ವಿಶಾಲಾಕ್ಷೋ ವೃಷದೋ ವೃಷವರ್ಧನಃ .. 123..
ನಿರ್ಮಮೋ ನಿರಹಂಕಾರೋ ನಿರ್ಮೋಹೋ ನಿರುಪದ್ರವಃ . (ನಿರುಪಪ್ಲವಃ)
ದರ್ಪಹಾ ದರ್ಪಣೋ ದೃಪ್ತಃ ಸರ್ವರ್ತುಪರಿವರ್ತಕಃ .. 124..
ಸಪ್ತಜಿಹ್ವಃ ಸಹಸ್ರಾರ್ಚಿಃ ಸ್ನಿಗ್ಧಃ ಪ್ರಕೃತಿದಕ್ಷಿಣಃ .
ಭೂತಭವ್ಯಭವನ್ನಾಥಃ ಪ್ರಭವೋ ಭ್ರಾಂತಿನಾಶನಃ .. 125..
ಅರ್ಥೋಽನರ್ಥೋಮಹಾಕೋಶಃ ಪರಕಾಯೈಕಪಂಡಿತಃ . (ಪರಕಾರ್ಯೈಕಪಂಡಿತಃ)
ನಿಷ್ಕಂಟಕಃ ಕೃತಾನಂದೋ ನಿರ್ವ್ಯಾಜೋ ವ್ಯಾಜದರ್ಶನಃ .. 126..
ಸತ್ತ್ವವಾನ್ಸಾತ್ತ್ವಿಕಃ ಸತ್ಯಃ ಕೀರ್ತಿಸ್ತಂಭಃ ಕೃತಾಗಮಃ .
ಅಕಂಪಿತೋ ಗುಣಗ್ರಾಹೀ ನೈಕಾತ್ಮಾ ಲೋಕಕರ್ಮಕೃತ್ .. 127..

ಶ್ರೀವಲ್ಲಭಃ ಶಿವಾರಂಭಃ ಶಾಂತಭದ್ರಃ ಸಮಂಜಸಃ .
ಭೂಶಯೋ ಭೂತಿಕೃದ್ಭೂತಿರ್ವಿಭೂತಿರ್ಭೂತಿವಾಹನಃ .. 128..
ಅಕಾಯೋ ಭೂತಕಾಯಸ್ಥಃ ಕಾಲಜ್ಞಾನೋ ಮಹಾಪಟುಃ .
ಸತ್ಯವ್ರತೋ ಮಹಾತ್ಯಾಗ ಇಚ್ಛಾಶಾಂತಿಪರಾಯಣಃ .. 129..
ಪರಾರ್ಥವೃತ್ತಿವರದೋ ವಿವಿಕ್ತಃ ಶ್ರುತಿಸಾಗರಃ . (1000)
ಅನಿರ್ವಿಣ್ಣೋ ಗುಣಗ್ರಾಹೀ ನಿಷ್ಕಲಂಕಃ ಕಲಂಕಹಾ .. 130..

ಸ್ವಭಾವಭದ್ರೋ ಮಧ್ಯಸ್ಥಃ ಶತ್ರುಘ್ನಃ ಶತ್ರುನಾಶನಃ .
ಶಿಖಂಡೀ ಕವಚೀ ಶೂಲೀ ಜಟೀ ಮುಂಡೀ ಚ ಕುಂಡಲೀ .. 131..
ಮೇಖಲೀ ಕಂಚುಕೀ ಖಡ್ಗೀ ಮೌಲೀ ಸಂಸಾರಸಾರಥಿಃ . (ಮಾಲೀ)
ಅಮೃತ್ಯುಃ ಸರ್ವಜಿತ್ಸಿಂಹಸ್ತೇಜೋರಾಶಿರ್ಮಹಾಮಣಿಃ .. 132..
ಅಸಂಖ್ಯೇಯೋಽಪ್ರಮೇಯಾತ್ಮಾ ವೀರ್ಯವಾನ್ಕಾರ್ಯಕೋವಿದಃ .
ವೇದ್ಯೋ ವೈದ್ಯೋ ವಿಯದ್ಗೋಪ್ತಾ ಸಪ್ತಾವರಮುನೀಶ್ವರಃ .. 133..
ಅನುತ್ತಮೋ ದುರಾಧರ್ಷೋ ಮಧುರಃ ಪ್ರಿಯದರ್ಶನಃ .
ಸುರೇಶಃ ಶರಣಂ ಶರ್ಮ ಸರ್ವಃ ಶಬ್ದವತಾಂ ಗತಿಃ .. 134..
ಕಾಲಃ ಪಕ್ಷಃ ಕರಂಕಾರಿಃ ಕಂಕಣೀಕೃತವಾಸುಕಿಃ .
ಮಹೇಷ್ವಾಸೋ ಮಹೀಭರ್ತಾ ನಿಷ್ಕಲಂಕೋ ವಿಶೃಂಖಲಃ .. 135..
ದ್ಯುಮಣಿಸ್ತರಣಿರ್ಧನ್ಯಃ ಸಿದ್ಧಿದಃ ಸಿದ್ಧಿಸಾಧನಃ .
ವಿವೃತಃ ಸಂವೃತಃ ಶಿಲ್ಪೀ ವ್ಯೂಢೋರಸ್ಕೋ ಮಹಾಭುಜಃ .. 136..
ಏಕಜ್ಯೋತಿರ್ನಿರಾತಂಕೋ ನರನಾರಾಯಣಪ್ರಿಯಃ .
ನಿರ್ಲೇಪೋ ನಿಷ್ಪ್ರಪಂಚಾತ್ಮಾ ನಿರ್ವ್ಯಗ್ರೋ ವ್ಯಗ್ರನಾಶನಃ .. 137.. (ನಿಷ್ಪ್ರಪಶ್ಚಾತ್ಮಾ)
ಸ್ತವ್ಯಃ ಸ್ತವಪ್ರಿಯಃ ಸ್ತೋತಾ ವ್ಯೋಮಮೂರ್ತಿರನಾಕುಲಃ .
ನಿರವೇದ್ಯಪದೋಪಾಯೋ ವಿದ್ಯಾರಾಶಿರಕೃತ್ರಿಮಃ .. 138..
ಪ್ರಶಾಂತಬುದ್ಧಿರಕ್ಷುದ್ರಃ ಕ್ಷುದ್ರಹಾ ನಿತ್ಯಸುಂದರಃ .

ಧ್ಯೇಯೋಽಗ್ರಧುರ್ಯೋ ಧಾತ್ರೀಶಃ ಸಾಕಲ್ಯಃ ಶರ್ವರೀಪತಿಃ .. 139..
ಪರಮಾರ್ಥಗುರುರ್ವ್ಯಾಪೀ ಶುಚಿರಾಶ್ರಿತವತ್ಸಲಃ .
ರಸೋ ರಸಜ್ಞಃ ಸಾರಜ್ಞಃ ಸರ್ವಸತ್ತ್ವಾವಲಂಬನಃ .. 140.. (1091)
ಏವಂ ನಾಮ್ನಾಂ ಸಹಸ್ರೇಣ ತುಷ್ಟಾವ ಗಿರಿಜಾಪತಿಂ .

ಸಂಪೂಜ್ಯ ಪರಯಾ ಭಕ್ತ್ಯಾ ಪುಂಡರೀಕೈರ್ದ್ವಿಜೋತ್ತಮಾಃ .. 141..
ಜಿಜ್ಞಾಸಾರ್ಥಂ ಹರೇರ್ಭಕ್ತ್ಯಾ ಕಮಲೇಷು ಶಿವಃ ಸ್ವಯಂ .

ತತ್ರೈಕಂ ಗೋಪಯಾಮಾಸ ಕಮಲಂ ಮುನಿಪುಂಗವಾಃ .. 142..
ಹೃತೇ ಪುಷ್ಪೇ ತದಾ ವಿಷ್ಣುಶ್ಚಿಂತಯನ್ಕಿಮಿದಂ ತ್ವಿತಿ .

ಜ್ಞಾತ್ವಾಽಽತ್ಮನೋಽಕ್ಷಿಮುದ್ಧೃತ್ಯ ಪೂಜಯಾಮಾಸ ಶಂಕರಂ .. 143..

ಅಥ ಜ್ಞಾತ್ವಾ ಮಹಾದೇವೋ ಹರೇರ್ಭಕ್ತಿ ಸುನಿಶ್ಚಲಾಂ .

ಪ್ರಾದುರ್ಭೂತೋ ಮಹಾದೇವೋ ಮಂಡಲಾತ್ತಿಗ್ಮದೀಧಿತೇಃ .. 144..
ಸೂರ್ಯಕೋಟಿಪ್ರತೀಕಾಶಸ್ತ್ರಿನೇತ್ರಶ್ಚಂದ್ರಶೇಖರಃ .
ಶೂಲಟಂಕದಗಾಚಕ್ರಕುಂತಪಾಶಧರೋ ವಿಭುಃ .. 145..
ವರದಾಭಯಪಾಣಿಶ್ಚ ಸರ್ವಾಭರಣಭೂಷಿತಃ .
ತಂ ದೃಷ್ಟ್ವಾ ದೇವದೇವೇಶಂ ಭಗವಾನ್ಕಮಲೇಕ್ಷಣಃ .. 146..
ಪುನರ್ನನಾಮ ಚರಣೌ ದಂಡವಚ್ಛೂಲಪಾಣಿನಃ .
ದೃಷ್ಟ್ವಾ ಶಂಭುಂ ತದಾ ದೇವಾ ದುದ್ರುವುರ್ಭಯವಿಹ್ವಲಾಃ .. 147..
ಚಚಾಲ ಬ್ರಹ್ಮಭುವನಂ ಚಕಂಪೇ ಚ ವಸುಂಧರಾ .

ಅಧಶ್ಚೋರ್ಧ್ವಂ ತತಃ ಪ್ರೀತೇ ದದಾಹ ಶತಯೋಜನಂ .. 148..

ಶಂಭೋರ್ಭಗವತಸ್ತೇಜಸ್ತದ್ದೃಷ್ಟ್ವಾ ಪ್ರಹಸಞ್ಶಿವಃ .
ಅಬ್ರವೀಚ್ಛಾರ್ಙ್ಗಿಣಂ ವಿಪ್ರಾಃ ಕೃತಾಂಜಲಿಪುಟಂ ಸ್ಥಿತಂ .. 149..

ದೇವಕಾರ್ಯಮಿಽದಂ ಜ್ಞಾತಮಿದಾನೀಂ ಮಧುಸೂದನ .

ದಿವ್ಯಂ ದದಾಮಿ ತೇ ಚಕ್ರಮದ್ಭುತಂ ತತ್ಸುದರ್ಶನಂ .. 150..

ಹಿತಾರ್ಥಂ ಸರ್ವದೇವಾನಾಂ ನಿರ್ಮಿತಂಯನ್ಮಯಾ ಪುರಾ .

ಗೃಹೀತ್ವಾ ತದ್ಗುಣೈರ್ದೈತ್ಯಾಂಜಹಿ ವಿಷ್ಣೋ ಮಮಾಽಽಜ್ಞಯಾ .. 151..

